
 
 
 
 
 
 
 
 
 
 
 

 

TH UMUM PELANTIKAN KETUA PEGAWAI MODAL INSAN 

 

KUALA LUMPUR, 11 Ogos 2020 - Lembaga Tabung Haji (TH) mengumumkan pelantikan 

Puan Rina Sarif sebagai Ketua Pegawai Modal Insan yang baharu berkuat kuasa pada 3 

Ogos 2020. 

 

Sebelum menyertai TH, Puan Rina Sarif merupakan Pengurus Besar Sumber Manusia di 

Tenaga Nasional Berhad (TNB) dan juga pernah menjawat berbagai jawatan kepimpinan 

di beberapa syarikat berkaitan kerajaan (GLC) mahupun syarikat multinasional. Beliau 

mempunyai pengalaman luas dalam pentadbiran transformasi modal insan, pembangunan 

bakat yang turut bertanggungjawab dalam merangka dan melaksana strategi yang teguh 

serta progresif dalam membangunkan bakat-bakat baru untuk keperluan organisasi pada 

masa kini dan akan datang.  

 

Pengalaman dan pencapaian beliau dalam bidang transformasi modal insan telah 

membawa pengiktirafan di peringkat global dan juga dianugerahkan ‘Top 101 Most 

Influential Global HR Leader 2019’ daripada World HRD Congress selain daripada 

beberapa anugerah peringkat Asia yang lain. Beliau merupakan ahli Majlis Penasihat 

Industri Universiti Utara Malaysia dan Panel Penasihat Human Resources Online.  

 

YBhg. Datuk Nik Mohd Hasyudeen Yusoff, Pengarah Urusan Kumpulan dan Ketua 

Pegawai Eksekutif TH berkata, pelantikan Puan Rina Sarif adalah salah satu usaha 

pengukuhan TH dalam meletakkan barisan kepimpinan profesional ke arah menjadi 

institusi yang dihormati atas pencapaian dan tadbir urus yang baik.  

 

 

-Tamat- 

 



LEMBAGA TABUNG HAJI  

 

Lembaga Tabung Haji (TH) merupakan sebuah badan berkanun yang ditubuhkan oleh 

Kerajaan Malaysia pada tahun 1963 dan ditadbir berdasarkan Akta Tabung Haji 1995 
(Akta 535). TH menyediakan kemudahan bagi umat Islam di negara ini menyimpan wang 

untuk mengerjakan haji. TH mempunyai lebih 50 tahun pengalaman dalam perkhidmatan 

simpanan, haji dan pelaburan. Sebagai sebuah institusi haji terunggul negara, TH 

berusaha untuk mengukuhkan ekonomi umat Islam Malaysia dengan memanfaatkan 
dana dan sumber sedia ada. TH komited memberi perkhidmatan cemerlang dan 

memuaskan kepada semua Jemaah Haji Malaysia. Pencapaian TH yang konsisten telah 

mendapat pengiktirafan dunia sebagai model pengurusan haji inovatif. TH mempunyai 

lebih 9 juta pendeposit dan 125 cawangan dengan lebih 10,000 'touch-points' di seluruh 

negara. TH juga mempunyai sebuah pejabat yang beroperasi di Jeddah, Arab Saudi di 

bawah Konsulat Malaysia.  

 

Untuk maklumat lebih lanjut mengenai perkhidmatan Tabung Haji, sila lawati 

www.tabunghaji.gov.my atau hubungi Tabung Haji Contact Centre di talian 03-6207 1919. 

Keterangan lanjut mengenai siaran akhbar ini, sila hubungi: 

 

 

 

Affan Aimaduddin Azami 

Eksekutif 

Bahagian Komunikasi Korporat  

201 Jalan Tun Razak  

